
Aðstæður í íslensku samfélagi hafa aukið kröfur til ríkis og sveitarfélaga um skilvirkni, bætta þjónustu með lægri tilkostnaði og vandaða málsmeðferð. Þetta 
gerir auknar kröfur til allra þeirra er þar starfa ekki síst stjórnenda. 
Áhugi hefur verið á að auka möguleika núverandi og verðandi stjórnenda á fræðslu um stjórnun sem taki fullt tillit til starfsumhverfis stjórnenda í opinberum rekstri. 

Fjármálaráðuneytið, Samband íslenskra sveitarfélaga, Félag forstöðumanna ríkisstofnana og stjórnmálafræðideild Háskóla Íslands hafa með sérstökum sam­
starfssamningi, tekið höndum saman um þróun slíks náms innan Háskóla Íslands. Myndin hér að ofan er tekin við undirritun árið 2009.

Námið verður hluti af meistaranámsframboði Stjórnmálafræðideildar, lýtur þeim inntökuskilyrðum og námskröfum sem þar eru gerðar og endar með Diplóma 
skírteini. Kjósi nemendur að halda áfram námi og ljúka meistaragráðu MPA, fá þeir diplómanámið að fullu metið. 

Væntanlegir nemendur greiða aðeins skráningargjald HÍ, auk bókakostnaðar. Sækja má um styrki til starfsmenntasjóða fyrir þeim kostnaði að hluta eða öllu 
leyti, eftir því sem reglur segja til um.

Það er von okkar sem að þessu námi stöndum, að námið verði bæði stjórnendum hins opinbera og þeim er njóta þjónustu þeirra til heilla.

Þorgerður Einarsdóttir deildarforseti Stjórnmálafræðideildar Háskóla Íslands

Gunnar Helgi Kristinsson prófessor við Stjórnmálafræðideild Háskóla Íslands

Halldór Halldórsson formaður Sambands íslenskra sveitarfélaga

Magnús Guðmundsson formaður Félags forstöðumanna ríkisstofnana

Margrét S. Björnsdóttir aðjúnkt við Stjórnmálafræðideild Háskóla Íslands

Steingrímur J. Sigfússon fjármálaráðherra

Hagnýtt nám á meistarastigi 
fyrir núverandi og verðandi stjórnendur í opinberum rekstri



Markhópur

Diplóma í opinberri stjórnsýslu fyrir stjórnendur 
í opinberum rekstri

Námið er ætlað stjórnendum hjá ríki eða sveitarfélögum, sem hafa mannaforráð 
og/eða umtalsverða rekstrarábyrgð. Námsleiðin er einng gagnlegt öðrum sem vilja 
búa sig undir þennan starfsvettvang. 

Að búa stjórnendur undir þá ábyrgð sem felst í stjórnunarstörfum hjá hinu opinbera: 
Þeir öðlist skilning og þekkingu á sérkennum og eðli opinberrar starfsemi og þeim 
lagaramma sem um hana gildir, bæði innlendri löggjöf og EES rétti. Þeir öðlist þekk­
ingu á kenningalegum bakgrunni og hagnýtri notkun helstu stjórnunaraðferða sem 
notaðar eru hjá hinu opinbera. Um er að ræða bæði almennar stjórnunaraðferðir, 
aðferðir mannauðsstjórnunar, fjárreiðustjórnunar, forystu- og breytingastjórnunar. 
Enn fremur að þeir kynnist því sem efst er á baugi varðandi stjórnsýsluumbætur hjá 
íslenska ríkinu og á sveitastjórnarstigi, svo og alþjóðlegum straumum og stefnum í 
stjórnun opinberrar starfsemi. 

Umfang, fjarnám og tímasetningar

Um er að ræða 30 eininga nám á meistarastigi eða sem svarar fullu misserislöngu 
námi, en námið er tekið á heilu ári samhliða starfi. Hægt er að hefja námið hvort 
sem er um áramót eða á haustin. Tvö námskeið eru tekin á hvoru misseri, alls 
fjögur námskeið og má taka þau öll sem fjarnámskeið. Eitt námskeið, Akademía 
fyrir framtíðarstjórnendur hjá íslenska ríkinu, er haldið í fjórum staðbundnum 
lotum í mars-maí og þar koma saman bæði þeir sem hefja nám á haustin og um 
áramót á þeim vetri. 

Executive Diploma in Public Administration

Markmið námsins

Fjölbreyttur og reynslumikill hópur 
nemenda

Í diplóma-náminu munt þú kynnast fólki með ólíka menntun og starfsreynslu sem á 
það sameiginlegt að vilja efla fræðilega og hagnýta þekkingu sína á sviði stjórnunar 
innan hins opinbera eða á sviðum sem því tengjast. Nemendur hafa starfað á öll­
um sviðum hins opinbera, ráðuneytum, stofnunum og sveitarfélögum. Þeir koma úr 
félags- og stjórnmálastarfi, auk þess að koma beint úr BA-námi. Í hópastarfi og þátt­
töku í kennslustundum miðla nemendur reynslu sinni og tengja við umfjöllun nám­
skeiða. Nemendahópurinn og fjölbreytileg reynsla hans gefur því náminu verulegt  
viðbótar gildi. 

Öflugir kennarar

Kennarar, sem koma úr röðum fastra kennara í stjórnmálafræði og öðrum 
greinum Háskólan Íslands, eru fræðimenn sem stundað hafa til margra ára 
grundvallarrannsóknir á sviði opinberrar stjórnsýslu og opinberrar stjórnunar. 
Hafa þeir allir lokið prófum frá virtum erlendum háskólum. Þeir eru álitsgjafar 
stjórnvalda og fjölmiðla. Til að leggja áherslu á hinn hagnýta þátt námsins 
starfar við meistaranámið stór hópur stundakennara. Þeir hafa allir mikla reynslu 
og þekkingu á þeim sérsviðum sem þeir kenna.

Ég fór í diplómanám í opinberri stjórnsýslu fyrst og 
fremst í þeim tilgangi að efla mig sem stjórnanda 
innan opinbera geirans. Breytingar eru tíðar og nauð­
synlegt að setja sig sífellt inn í nýjar aðstæður. Námið 
uppfyllti þær væntingar, þar sem fléttað var saman 
fræðilegri umfjöllun og því sem er efst á baugi hverju 
sinni. Því til viðbótar þá var námið bæði skemmtilegt 
og fjölbreytt. Þá var það óvæntur bónus að kynnast 
samnemendu sem starfa á mismunandi vettvangi og kynnast reynslu þeirra. 
Ég mæli óhikað með þessu námi, bæði fyrir reynda og nýja stjórnendur.

Sigríður Björk Guðjónsdóttir lögreglustjóri á Suðurnesjum, 
lauk diplómaprófi  2011

Hagnýtt nám á meistarastigi 
fyrir núverandi og verðandi stjórnendur í opinberum rekstri

Framtíðarakademían vorið 2010.

Í námi í opinberri stjórnsýslu kenna íslenskir fræðimenn sem á undanförnum 
árum hafa öll gengt mikilvægum hlutverkum í ráðgjöf til íslenskra stjórnvalda og 
sum þeirra til erlendra aðila einnig. Ráðgjöf sem byggir á þeirra rannsókna- og 
fræðastarfi. Það er því mikill fengur fyrir okkar nemendur að eiga þess kost að 
sitja námskeiðum þeirra. Auk fjölmargra verkefna má nefna m.a., að þau Gunnar 
Helgi Kristinsson prófessor og Sigurbjörg Sigurgeirsdóttir lektor sátu í nefnd for­
sætisráðuneytisins um heildarendurskoðun laga um Stjórnaráð Íslands  2010, sem 
skilaði um það umfangsmikilli skýrslu Samhent stjórnsýsla. Gunnar Helgi leiddi 
auk þess nefnd forsætisráðuneytisins árið 2010 um viðbrögð stjórnsýslunnar við 
skýrslu rannsóknarnefndar Alþingis og hefur sinnt ráðgjöf um stjórnsýslu fyrir 
ýmsa aðila, þar á meðal sveitarfélög og samtök þeirra og dómstólaráð.

Árið 2010 leiddi Ómar H. Kristmundsson nefnd forsætisráðherra sem vann að til­
lögum um endurskipulagningu þróunar-, umbóta- og hagræðingarmála hjá ríkinu 
og nefnd félags- og tryggingamálaráðherra sem var ætlað að skoða gildi þess 
að setja heildalöggjöf fyrir félagasamtök. Hann sat 2009-10 í nefnd sem mótaði 
tillögur að setningu nýrra reglna um skipan dómara og hefur í kjölfar umfangs­
mikillar rannsóknar sinnar árin 2006-08 á stjórnun og starfsumhverfi ríkisstofn­
ana, veitt ráðuneytum og stofnunum ráðgjöf um endurskipulagningu og bætta 
starfshætti. Trausti Fannar Valsson lektor í lagadeild, sem kennir skyldunám­
skeið um stjórnsýslurétt í náminu, hefur leitt vinnu sem fram hefur farið á vegum 
stjórnvalda við við endurskoðun upplýsingalaga 2009 til 2010, og endurskoðun 
sveitarstjórnarlaga 2010. 

Sigurbjörg er í hópi alþjóðlegra sérfræðinga OECD sem unnið hafa Public Govern­
ance Review fyrir Eistland 2011, hún er einn sérfræðinga Evrópulanda sem vinna 
að undirbúningi stefnumótunar framkvæmdastjórnar ESB í jafnréttismálum. Hún 

Það er margt að gerast á stjórnmálasviðinu þessa dagana, í íslensku samfélagi 
og á erlendum vettvangi. Þetta eru athyglisverðir tímar og framhaldsnám stjórn­
málafræðideildar býður upp á mikla möguleika. Deildin leggur ríka áherslu á sam­
starf við aðrar deildir Háskóla Íslands, innlendar stofnanir, samtök og fyrirtæki svo 
og erlenda fræðimenn og háskóla. Þetta samstarf birtist m.a. í grósku í starfi fjög­
urra stofnana sem stjórnmálafræðideild rekur eða á aðild að: Stofnun stjórnsýslu­
fræða og stjórnmála, Félagsvísindastofnun, Alþjóðamálastofnun og Rannsókna­
setur um smáríki. Stofnanirnar skipuleggja fjölda opinna viðburða sem nemendur 
eru hvattir til að sækja samhliða náminu. Boðið er upp á fyrirlestra, málstofur og 
umræðufundi um alþjóðamál, Evrópumál, íslensk stjórnmál, opinbera stjórnsýslu 
og stefnumótun, jafnréttis- og kynjafræði og þjóðmál líðandi stundar.

Fastir kennarar námsins veita öll stjórnvöldum mikilvæga 
ráðgjöf um þróun og umbætur í íslenskri stjórnsýslu

Opnir fyrirlestrar, nám og rannsóknir í tengslum við 
samfélagið og umheiminn

hefur einnig starfað fyrir Alþjóðabankann og breska menntamálaráðuneytið. 

Auk þessara fjögurra eru margir okkar stundakennara leiðandi fagmenn á sínum 
sviðum.

Námsleiðin er sértækari í vali en almenna diplómanámið í opinberri stjórnsýslu og 
eru námskeið fimm talsins. Þrjú þeirra eru skylda og tvö má velja úr þremur nám­
skeiðum. Skylda eru námskeiðin Opinber stjórnsýsla, Stjórnsýsluréttur fyrir stjórn­
endur og starfsmenn opinberra starfsmanna og Akademía fyrir framtíðarstjórn­
endur opinberrar starfsemi. Í bundnu vali eru tekin tvö námskeið og valið á milli 
námskeiðanna Skipulag og stjórnun stofnana, Mannauðsstjórnun ríkis og sveita­
félaga, Starfsumhverfi og stjórnun sveitarfélaga, Forysta og breytingastjórnun í 
opinberum rekstri, og Fjármálastjórnun í opinberum rekstri. Í námskeiðinu um 
mannauðsstjórnun verður sérstakur þáttur skipulagður af starfsmannaskrif­
stofu fjármálaráðuneytisins. Kjósi nemendur að halda áfram í MPA nám, eru öll 
námskeiðin að fullu metin þar inn.

Kennari: Gunnar Helgi Kristinsson, prófessor
Í námskeiðinu er farið yfir grundvallarhugtök stjórnsýslufræðinnar, kynntar 
kenningar um skipulagsheildir og lýst þróun stjórnsýslufræðinnar sem fræði­
greinar. Fjallað er um megineinkenni opinberrar stjórnsýslu á Íslandi, þar á með­
al mótunarþætti hennar og grundvallaruppbyggingu. Áhersla er lögð á að skýra 
í hvaða skilningi opinber stjórnsýsla er pólitísks eðlis og hvaða afleiðingar það 
hefur fyrir starfshætti hennar og uppbyggingu.

OSS111F Opinber stjórnsýsla (6e) Haust     Skylda

...og styrkir þig í starfi á fjölbreyttum og lifandi starfsvettvangi hjá stofnunum ríkis og sveitarfélaga

Opinber stefnumörkun er eitt af mikilvægustu viðfangsefnum hins opinbera. 
Nemendur fræðast um þær ólíku aðferðir sem notaðar eru til opinberrar stefnu­
mörkunar og um sérstöðu hins opinbera hvað þetta varðar. Lögð er áhersla á að 
kynna fyrir nemendum þau skipulagsform sem eru útbreidd í opinbera geiranum, 
hvers vegna þau eru valin, og af hverju þau eru iðulega frábrugðin þeim sem 
finna má í einkarekinni starfsemi.

Greining 

Í náminu öðlast þú hæfni á eftirfarandi lykilsviðum 
opinbers rekstrar

Nemendur kynnast því sem efst er á baugi hér á landi sem og alþjóðlega í stjórnun 
og umbótum hins opinbera. Þeir eiga þess kost að tileinka sér viðurkenndar stjórn­
unaraðferðir m.a. á sviði mannauðsstjórnunar, stefnumiðaðrar stjórnunar og gerðar 
árangursmælikvarða og fjármálastjórnunar. Auk þess fá þeir einstaklingsmiðaða 
leiðsögn og hæfnismat.

Stjórnun

Opinber starfsemi er í stöðugri endurskoðun og framþróun. Stjórnendur hins 
opinbera verða að geta leitt þá þróun og aflað henni fylgis. Nemendur eiga þess 
kost að tileinka sér þekkingu og færni til að taka forystu og leiða árangursríkar 
breytingar. 

Forysta og breytingastjórnun

Sá eðlismunur sem er á stjórnun opinberrar starfsemi og einkafyrirtækja felst ma. 
í laga- og regluumhverfi hins opinbera. Mikilvægur þáttur í náminu er því að 
öðlast þekkingu á sviði stjórnsýsluréttar. Nemendur læra m.a. um þær reglur sem 
gilda um meðferð stjórnsýslumála hjá stjórnvöldum og aðgang almennings að 
upplýsingum. Einnig um lykillöggjöf varðandi starfsmannamál hins opinbera.

Lög og reglur

Diplómanámið greiðir þér leið...

Skyldunámskeið

Valnámskeið í diplómanámi

Kennari: Margrét S. Björnsdóttir, aðjúnkt
Að taka forystu fyrir breytingum er í vaxandi mæli þáttur í störfum stjórnenda 
hins opinbera. Umhverfi og innra starf opinberra stofnana hefur breyst umtals­
vert á undanförnum tíu til fimmtán árum og þar með hlutverk þeirra er þar 
stjórna. Breytingar á verkefnum, auknar kröfur um árangur, hagkvæmni, upp­
taka nýrra stjórnunaraðferða, bætt tengsl við borgarana og aukin áhrif þeirra 
á starfsemi hins opinbera og fleira gera nýjar kröfur til starfshátta stjórnenda 
í opinberum stofnunum. Þeir verða í vaxandi mæli að vera í forystu breytinga 
innan stofnana, talsmenn gagnvart fjölmiðlum og hagsmunahópum. Þessi krafa 
nær til æðstu stjórnenda, og að miklu leyti til millistjórnenda. Þessu námskeiði 
er ætlað að búa nemendur í opinberri stjórnsýslu undir þennan þátt í þeirra fram­
tíðarstörfum, ásamt því að fjalla um leiðir til þess að komast í forystustörf innan 
stofnana, halda þeim og takast á við átök sem oftast fylgja forystuhlutverki. Nem­
endur sem hyggja á önnur störf en hjá opinberum aðilum geta einnig haft gagn 
af þessu námskeiði, þótt aðstæður þar séu aðrar.

OSS112F Forysta og breytingastjórnun í opinberum 
rekstri – hlutverk stjórnenda (6e) Haust    Val

Velja skal a.m.k. tvö af eftirfarandi fimm námskeiðum

Umsjón af hálfu stjórnmálafræðideildar: 
Margrét S. Björnsdóttir, aðjúnkt og Ómar H. Kristmundsson prófessor
Námskeiðið, sem aðeins er ætlað nemendum á þessari diplóma línu skiptist í fjórar 
tveggja daga staðbundnar lotur sem haldnar eru á tímabilinu mars– júní. 
Markmið námskeiðsins er að styrkja þátttakendur í hlutverki þeirra sem stjórnendur 
í opinberum rekstri og stuðla að umbótum á þeirra vinnustað sé um slíkt að ræða. 
Það verður gert a) með aðstoð við einstaklingsbundið mat á stjórnunarhæfni þeirra, 
ásamt leiðsögn um úrbætur og þróun, b) með kennslu og leiðsögn í árangursríkum 
aðferðum við stjórnun og framkvæmd/innleiðingu breytinga og aðferðum nýsköp­
unar í opinberum rekstri, c) með kennslu í beitingu þeirra stjórntækja sem fjármála­
ráðuneyti leggur áherslu á við stjórnun ríkisstofnana hverju sinni. Reynt er að aðlaga 
umfjöllun um þau stjórntæki þörfum sveitarfélaga eins og kostur er. 
Auk erlendra fyrirlesara,m.a. sérfræðingar af starfsmannaskrifstofu og  fjárreiðu- 
og eignaskrifstofu fjármálaráðuneytis,  Arndís Ósk Jónsdóttir ráðgjafi og stunda­
kennari í mannauðsstjórnun, Erna Einarsdóttir frkv.stj. LSH, Regina Ásvaldsdóttir 
skrifstofustjóri og staðgengill borgarstjóra hjá Reykjavíkurborg, Guðfinna S. 
Bjarnadóttir ráðgjafi og Vilhjálmur Kristjánsson ráðgjafi.

OSS215F Akademía fyrir framtíðarstjórnendur opinberrar 
starfsemi (6e) Vor    Skylda. Ekki kennt í fjarnámi

Kennari: Trausti Fannar Valsson, lektor
Fjallað verður m.a. um uppbyggingu stjórnsýslukerfisins, þar á meðal stöðu sveita­
stjórna í stjórnsýslukerfinu, þær reglur sem gilda um meðferð stjórnsýslumála hjá 
stjórnvöldum, bæði ríkis og sveitarfélaga, um rétt almennings til aðgangs að upp­
lýsingum hjá stjórnvöldum, þagnarskyldu starfsmanna stjórnsýslunnar, um rafræna 
stjórnsýslu, svo og um þá grundvallarreglu að stjórnsýslan er lögbundin. Fjallað 
verður um lögmætisregluna og heimild stjórnvalda til töku þjónustugjalda. Þá verður 
fjallað um þær leiðir sem færar eru fyrir aðila til þess að fá stjórnvaldsákvörðun end­
urskoðaða. Námskeiðið er einkum ætlað þeim, sem koma til með að vinna hjá ríki 
eða sveitarfélögum, eða þurfa að hafa í starfi sínu samskipti við stjórnvöld.

OSS204F Stjórnsýsluréttur fyrir stjórnendur og starfsmenn 
opinberra stofnana (6e) Vor    Skylda

Árið 2006 útskrifaðist ég með diplómapróf í 
opinberri stjórnsýslu frá Háskóla Íslands. Námið 
stundaði ég samhliða starfi mínu sem sveitar­
stjóri í Húnaþingi vestra. Skipulagning og til­
högun námsins gerði mér kleift að ná þessum 
áfanga. Þar vó þyngst að  hægt var að stunda 
námið með fjarnámssniði og skipti það sköpum 
í mínu tilviki. Fjölmargt í náminu tengist með 
beinum hætti starfsumhverfi og stjórnun sveit­
arfélaga og því var námið mér til mikils gagns og hvatningar í störfum 
mínum. Auk þess veitti námið mér víðari skilning á fjölmörgum aðferðum 
og nýungum sem beitt er í opinberri stjórnun. Námið stóðst þær vænt­
ingar sem ég hafði gert og því get ég hiklaust mælt með því við hvern 
sem er. Ég var raunar svo ánægður að ég ákvað að halda áfram í MPA 
nám og sé ekki eftir því.

Skúli Þórðarson, diplóma í opinberri stjórnsýslu 2006, núv. MPA-nemi 
og sveitarstjóri Húnaþings vestra.

Umsjónarkennari: Ómar Hlynur Kristmundsson, prófessor
Kennarar: Sigurlaug Kristín Jóhannsdóttir, lögfræðingur og stundakennari 
og Kristján Sturluson, félagsráðgjafi og sálfræðingur cand.psych., MBA og 
stundakennari
Fjallað er um mannauðsstjórnun hjá hinu opinbera. Farið er yfir lög og reglur sem 
gilda um réttarsamband opinberra starfsmanna við vinnuveitendur, samskipti á 
vinnumarkaði og uppbyggingu launakerfis opinberra starfsmanna. Rætt er um 
helstu tæki og tól við mannauðsstjórnun svo sem mannauðskerfi, aðferðir við val á 
starfsmönnum, notkun starfs- og árangursmats, starfsmannasamtöl og mótun og 
eftirfylgni með starfsmannastefnum. Fjallað verður um sálfræðilega samninginn, 
ýmis vandamál sem upp geta komið á vinnustað og vinnuvernd og öryggismál.

OSS102F Mannauðsstjórnun ríkis og sveitarfélaga 
(6e) Haust    Val 

Sveitarfélögin mynda annan meginstofn íslenskrar stjórnsýslu. Markmið nám­
skeiðsins er að nemendur geri sér grein fyrir starfsumhverfi þeirra og fái innsýn 
í stjórnun og vinnuferla á þessu mikilvæga stjórnsýslustigi. Í námskeiðinu verður 
gefið yfirlit yfir stjórnskipulega stöðu og hlutverk sveitarfélaga, lagareglur sem 
lúta að störfum sveitarstjórna og helstu verkefnum sveitarfélaganna. Fjallað 
verður um kosti þess að skipta ríkjum í sveitarfélög, með hliðsjón af kenningum 
um lýðræði, hagkvæmni og valddreifingu. Farið verður yfir hvað felst í hlutverki 
sveitarfélaga annars vegar sem lýðræðislegra stjórnvalda og hins vegar sem þjón­
ustuveitenda. Stuttlega verður einnig vikið að samskiptum ríkis og sveitarfélaga, 
þ. á m. að verkaskiptingu ríkis og sveitarfélaga og tekjustofnum sveitarfélaga.

OSS209F Starfsumhverfi og stjórnun 
sveitarfélaga (6e) Vor    Val

Kennarar: Ómar Hlynur Kristmundsson, prófessor 
og Arndís Ósk Jónsdóttir, MSc. í vinnusálfræði og stundakennari
Fjallað er um helstu kenningar um skipulagsheildir (organizational theory) og 
atferli innan skipulagsheilda (organizational behavior). Áhersla er á skipulag og 
stjórnun opinberra stofnana og fyrirtækja. Markmið áfangans er að veita nem­
endum innsýn í fræðilega umfjöllun um viðfangsefnin ásamt hagnýtingu tiltek­
inna stjórnunaraðferða.

OSS202F Skipulag og stjórnun stofnana (6e) Vor    Val 

Kennari: Bolli Héðinsson, hagfræðingur og aðjúnkt
Í námskeiðinu er fjallað um aðferðir sem þróast hafa um fjármál hins opinbera, 
hvað liggur að baki þeim, hvernig þær birtast okkur í raunveruleikanum og 
hvernig þeim er beitt til að takast á við viðfangsefnið.
Skoðuð eru útgjöld hins opinbera og aðferðir við að reyna að stýra þeim. Fjárlög 
og fjárlagagerð, kenningar, skilgreiningar og hugmyndir sem fram hafa komið á 
því sviði.
Tekjuhliðin skoðuð, framsetning ráðuneyta og stofnana á fjárþörf, skilvirkni 
aðferðanna, hvað beri að varast og hvað sé líklegt til árangurs.

OSS210F Fjármálastjórnun í opinberum rekstri 
(6e) Vor     Val

Valnámskeið frh.

Meistaranámið í opinberri stjórnsýslu styrkti á sínum 
tíma stoðir starfa minna og jók mér öryggi í daglegri 
stjórnun og meðhöndlun erinda í anda góðra stjórn­
sýsluhátta. Í núverandi starfi sem stjórnandi opin­
berrar stofnunar hef ég ekki síður notið góðs af nám­
inu í daglegum störfum sem og í stefnumótunarvinnu 
til framtíðar. Námið veitti mér ómetanlega innsýn í 
forsendur stjórnunarstarfa, ekki síst á sviði breytingastjórnunar. Ég mæli 
með náminu fyrir þá sem sækjast eftir aukinni ábyrgð í störfum sínum og 
vilja opna dyr að nýjum möguleikum á starfsframa.

Ólöf Ýrr Atladóttir, ferðamálastjóri, MPA 2007

